
Zarautz

GIRO BIKAINA SAGARDOAREN INGURUAN

Eguraldi ederrarekin, jende asko hurbildu zen igande eguerdian Lege

Zaharren Enparantzara, denboraldi honetako lehen sagardo boteilak

dasta-tzera. Dastaketa aurretik, Zurekin ostalari elkarteko kideek, Mª

Luz Osa omendu zuten, aurresku eta guzti, bere bizitzan zehar

ostalaritza sektorean egindako lan guztia errekonozituz, lehen

argazkian ikusi daitekeen bezala. Hortik aurrera, bederatzi ekoizleren

sagardoa dastatzeko aukera; 7 euroren truke, nahi adina sagardoa eta

txuleta pintxo ederra. Toldotxo pintxoa dastatzeko aukera ere izan

zen, giroa alaitzen txistulariak eta trikitilariak izan genituelarik.

Udaletxeko plaza gainezka bete zen, bigarren argazkian ikusten dugun

moduan.

